
ᑐᓂᔭᐅᓯᒪᔪᑦ 

 

 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 

 

ᐃᒪᓇᐃᓘᖅᑕᐅᖁᓗᒋᑦ 

 

 

ᑐᓴᐅᒪᔪᑎᒃᓴᑦ:        ᐃᓱᒪᓕᐅᕈᑎᑦ: X 

ᐋᖅᑭᒃᑕᐅᔭᕆᐊᓕᒃ:  ᑲᑎᖢᑎᒃ ᐱᔭᐅᔪᓐᓇᖅᑐᓄᑦ ᐃᓱᒪᓕᐅᕈᑎᒋᔭᐅᔪᑦ ᐆᒧᖓ ᖃᒡᒋᐅᔭᕐᒥᒃ (M’Clintock 

Channel) ᓇᓄᕐᓄᑦ 

 

ᐅᖃᐅᓯᖃᒃᓯᒪᓂᖏᑦ:  

• ᖃᒡᒋᐅᔭᖅ (MC) ᓇᓄᖃᕐᒪᑦ ᐅᓄᓗᐊᙱᖢᑎᒃ ᐊᐅᓚᑕᐅᓂᒃᑯᑦ ᓄᓇᕗᒥᑦ. ᑭᖑᓪᓕᖅᐹᑦ ᖃᐅᔨᓴᕈᑎᕕᓃᑦ 

ᐅᓄᕐᓂᖏᓐᓄᑦ ᐱᓕᕆᐊᖑᓚᐅᕐᓯᒪᔪᖅ ᐅᑯᐊ ᐊᑯᓐᓂᖓᓂᒃ 1998-2000, ᐊᒻᒪᓗ ᐃᓱᒪᒋᔭᐅᓪᓗᓂ 284-ᓂ 

ᓇᓄᖃᕐᓂᖓᓂᒃ.  

• ᐱᔭᐅᔪᓐᓇᓚᐅᕐᓯᒪᓂᐅᔪᖅ ᐃᒪᓐᓇ 34-ᓂ ᓇᓐᓄᒍᓐᓇᕐᓗᑎ ᐊᕐᕌᒍᒥ ᐅᑯᐊ ᐊᑯᓐᓂᖓᓂᒃ 1979-1999 

ᐊᑐᒃᑲᓐᓂᕈᓐᓇᖅᑐᓕᕆᓂᒃᑯᑦ ᓈᒻᒪᓚᐅᕐᓯᒪᙱᒻᒪᑕ ᓲᖃᐃᒻᒪ ᐱᔭᐅᔪᓐᓇᖅᑐᑦ ᖁᕝᕙᓯᖕᓂᕐᓴᐅᓚᐅᕐᒪᑕ 

ᐃᓱᒪᒋᔭᐅᔪᓂᒃ ᐅᓄᕐᓂᕆᔭᐅᔪᓂᒃ ᐃᒪᓐᓇ 700-ᓄᑦ ᓈᒻᒪᙱᓗᐊᕋᓱᒋᔭᐅᓪᓗᓂ.  

•  ᐱᔭᐅᑎᑦᑎᑦᑕᐃᓕᓚᐅᕐᓯᒪᔪᑦ 2001/2002 – 2003/2004 ᐊᒻᒪᓗ ᐅᓄᕈᓐᓃᖅᐹᓪᓕᖅᑎᑕᐅᓪᓗᑎᒃ ᑲᑎᖢᑎᒃ 

ᐱᔭᐅᔪᓐᓇᕐᑐᑦ (TAH) ᐱᖓᓱᓂᒃ ᑎᑭᓪᓗᒍ 2015. ᓇᓄᐃᑦ ᐅᓄᕐᓂᖏᑦ ᐊᐅᓚᑕᐅᓚᐅᕐᓯᒪᔪᑦ 

ᐅᓄᕐᓯᕚᓪᓕᖅᑎᑕᐅᓇᓱᒃᖢᑎᒃ, ᐊᒻᒪᓗ ᓄᓇᖃᖅᑐᓂᒃ ᐃᓕᖅᑯᓯᒃᑯᑦ ᖃᐅᔨᒪᓂᒃᑯᑦ ᓇᓗᓇᐃᕈᑎᐅᓚᐅᕐᓯᒪᔪᖅ 

ᐅᓄᕐᓂᕐᓴᓂ ᑕᑯᓯᒪᓂᖏᓐᓂᒃ ᐅᕙᓂ ᖃᒡᒋᐊᔭᖅᒥᑦ (MC) ᒫᓂ 2010-ᖏᓐᓂᒃ. ᐱᔾᔪᑎᒋᓪᓗᒍ 

ᐅᓄᕐᓯᕚᓪᓕᕋᓱᒋᔭᐅᓂᖓ, ᐊᒻᒪᓗ ᓄᓇᓕᖕᓂ ᐱᔭᐅᔭᕆᐊᖃᕐᓂᐅᔪᑦ, ᐅᓇ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH) 

ᐅᓄᕐᓯᒋᐊᖅᑕᐅᓚᐅᕐᓯᒪᔪᖅ 12-ᓄ ᓇᓄᕐᓂ ᐅᕙᓂ 2015/16 ᓇᓐᓄᒐᓱᖕᓇᒥ. ᐅᑯᐊ 12 ᓇᓄᐃᑦ 

ᐊᕕᒃᑐᖅᑕᐅᓚᐅᕐᓯᒪᔪᑦ ᓇᓕᒧᒌᒃᑎᑕᐅᓪᓗᑎᒃ ᐅᑯᓄᖓ ᐅᖅᓱᖅᑑᖅ, ᐃᖃᓗᒃᑑᑦᑎᐊᖅ, ᐊᒻᒪ ᑕᓗᕐᔪᐊᕐᒧᑦ. 

• ᐅᓄᕐᓂᕆᔭᐅᔪᑦ ᑲᑎᑕᐅᓯᒪᔪᑦ ᓄᑕᐅᙱᓗᐊᓚᐅᕐᒪᑕ, ᐊᒻᒪᓗ ᓄᑖᓂᒃ ᖃᐅᔨᓴᕆᐊᖃᓚᐅᕐᖢᑎᒃ ᖃᔅᓯᐅᓂᖏᓐᓄᑦ 

ᑕᒪᐅᙵᖅᐸᒃᑐᑦ ᓇᓄᐃᑦ. ᓄᓇᓕᖕᓂ ᐅᖃᓪᓚᖃᑎᖃᑲᑕᓚᐅᕐᑎᓪᓗᒋ 2012-ᒥᑦ ᐊᒻᒪ 2013-ᒥᑦ, ᓄᑖᒥ 

ᐊᕐᕌᒍᓄᑦ ᐱᖓᓱᓄᑦ ᖃᐅᔨᓴᕐᓂᖅ ᐱᒋᐊᖅᑕᐅᓚᐅᕐᓯᒪᔪᖅ 2014-ᒥᑦ.  

• ᐊᑐᖅᑕᐅᓚᐅᕐᑐᕐᓕ ᖃᐅᔨᓴᕐᓂᕐᒧᑦ ᐸᒡᕕᓵᕆᓐᓇᙱᓐᓂᕐᓴᒥᑦ ᖃᓄᐃᑦᑑᓂᖏᓐᓂᒃ (DNA) 

ᖃᐅᔨᓴᖅᑕᐅᔪᒃᓴᓕᕆᓂᒃᑯᑦ. ᓄᑖᖅ ᖃᐅᔨᓴᕐᓂᐅᔪᖅ ᐱᓕᕆᐊᖑᓚᐅᕐᓯᒪᔪᖅ ᐅᑯᐊ 2014 ᐊᒻᒪ 2016 

ᐊᑯᓐᓂᖓᓂ. 

• ᓄᓇᕗᒥᑦ ᒐᕙᒪᒃᑯᑦ, ᐊᕙᑎᓕᕆᔨᒃᑯᑦ (DOE) ᐸᕐᓇᒃᓯᒪᓚᐅᕐᓯᒪᔪᑦ ᓯᕗᓪᓕᕐᒥ ᓄᓇᓕᖕᓂ ᐱᓕᕆᑎᑦᑎᓗᑎᒃ 

ᑲᑎᕐᓱᐃᓂᐊᕐᑐᓂᒃ ᐃᓕᖅᑯᓯᒃᑯᑦ ᖃᐅᔨᒪᔭᐅᔪᑐᖃᓂᒃ ᒫᓃᑦᑐᓄᑦ ᖃᒡᒋᐊᔭᒥ ᖃᓂᒃᓴᖅᑐᓂᒃ ᓄᓇᖃᖅᑐᓂᒃ ᐊᒻᒪ 

ᐊᖑᓇᓱᒃᑎᓂᒃ. ᑭᓯᐊᓂᓕ, ᐅᓇ ᓄᕙᒡᔪᐊᕐᓇᖅ-19 ᐋᓐᓂᐊᕕᒡᔪᐊᕐᓇᖅ ᐊᔪᕈᑎᒋᔭᐅᓚᐅᕐᑐᖅ ᓄᓇᓕᖕᓂ 

ᐅᐸᑲᑕᒡᓗᓂ ᐊᐱᕐᓱᑲᑕᒋᐊᒃᓴᖅ 2020-ᒥᑦ. ᑕᒪᑐᒧᖓᓕ, ᖃᐅᔨᓴᕆᐊᖃᓚᐅᕐᓯᒪᔪᑦ ᐅᖄᓚᐅᑎᑎᒎᑲᑕᒃᖢᑎᒃ 

ᐊᒻᒪᓗ ᓱᓕ ᑲᔪᓯᓪᓗᓂ ᔭᓄᐊᕆ 2021-ᒥᑦ.  

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

• ᑭᖑᓪᓕᖅᐹᑦ ᐅᓂᒃᑳᑦ ᐊᒻᒪᓗ ᖃᓄᐃᒍᑎᐅᓂᑯᑦ ᐆᒧᖓ 2014-2016 ᖃᐅᔨᓴᕐᓂᕐᒥ ᐱᐊᓂᒃᑕᐅᓚᐅᕐᑐᑦ ᐊᒻᒪ 

ᑐᓂᐅᖅᑲᖅᑕᐅᓪᓗᑎᒃ ᐊᐅᓚᑦᑎᓂᕐᒧᑦ ᐱᓕᕆᖃᑕᐅᔪᓄᑦ 2020 ᐊᐅᔭᖓᓂ.  

• ᓄᑖᖅ ᐅᓄᕐᓂᕆᔭᐅᔪᓄᑦ ᐃᓱᒪᒋᔭᐅᓯᒪᔪᖅ ᒪᑯᓇᙵᑦ ᓂᕐᔪᑎᓂ ᐊᕐᕌᒍᖃᖅᑐᓂᒃ ᒪᕐᕉᖕᓂ ᐅᖓᑖᓄᑦ 

ᒫᓃᓚᐅᕐᑐᖅ 716 ᓇᓄᐃᑦ (95% ᑕᑯᓯᒪᓪᓚᕆᖕᓂᒃᑯᑦ = 545 – 955), ᑕᒪᓐᓇᓗ ᐃᓱᒪᒋᔭᐅᓪᓗᓂ 

ᓇᓗᓇᐃᔭᐃᓂᒃᑯᑦ ᐅᓄᕐᓯᕚᓪᓕᕐᓂᐅᓪᓗᓂ ᓯᕗᓪᓕᕐᒥ ᐃᓱᒪᒋᔭᐅᓚᐅᕐᑐᓂ ᐃᒪᓐᓇ 284-ᓂ ᓇᓄᖃᕐᓂᕐᒥᒃ. 

• ᓄᑖᑦ ᖃᐅᔨᔭᐅᔾᔪᑎᐅᔪᑦ ᓇᓗᓇᐃᕐᓯᒪᔪᑦ ᑕᒪᒃᑯᐊ ᓇᓄᐃᑦ ᑕᒪᐅᙵᖅᐸᒃᑐᑦ ᕿᑐᕐᖏᐅᑦᑎᐊᕐᓂᖏᓐᓂᒃ ᐊᕐᕌᒍᒧᑦ 

ᐊᒻᒪᓗ ᐊᑎᖅᑕᓖᑦ ᐊᖏᓂᖏᑦᑎᒍᑦ ᐅᑯᓄᖓ 2014-2016-ᒧᑦ ᐅᕙᙵᑦ 1.70 (ᑕᒻᒪᕐᓯᒪᑐᐃᓐᓇᕆᐊᖃᕐᓂᖅ 

[SE] = 0.09) ᐊᒻᒪ 1.61 (ᑕᒻᒪᕐᓯᒪᑐᐃᓐᓇᕆᐊᖃᕐᓂᖅ [SE] = 0.11), ᑐᒡᓕᕇᓂᒃᑯ.  

• ᓇᐃᓴᐅᓯᕆᓂᒃᑯᑦ ᒪᑯᐊ ᐊᑎᕐᑕᓛ ᖃᔅᓯᐅᓂᖏ ᐊᑕᐅᓯᕐᒧᑦ ᐊᕐᓇᕐᓗᖕᒧᑦ ᐅᓄᕈᓐᓃᕐᐹᓪᓕᕐᓯᒪᔪᖅ ᐅᕙᙵᑦ 0.39 

(SE – 0.10) ᐅᑯᓇᓂ 1998-2000 ᒪᐅᖓ 0.28 (SE = 0.06) ᐊᑯᓐᓂᖓᓂᒃ 2014-2016.  

• ᐊᑐᕐᓂᐊᕐᓗᓂ ᐊᑐᐃᓐᓇᐅᔪᓂᒃ ᖃᐅᔨᓴᕈᑎᒃᓴᓂᒃ ᑲᑎᕐᓱᖅᑕᐅᓯᒪᔪᓂᒃ, ᐃᓱᒪᒋᔭᐅᔪᖅ ᐆᒪᔪᓐᓇᕐᓂᕐᒧᑦ ᓇᓄᕐᓄ 

ᐅᑭᐅᖃᖅᑐᓂᒃ ᒪᕐᕉᖕᓂ ᐅᖓᑖᓄᑦ ᒫᓃᓚᐅᕐᑐᖅ 0.88 (SE = 0.02), ᑕᒪᓐᓇᓕ ᑐᑭᖃᕐᑐᖅ ᑕᒫᓃᑦᑐᑦ 

ᐅᓄᕈᓐᓃᖅᐸᓪᓕᐊᓂᖏᓐᓂᒃ. ᑭᓯᐊᓂᓕ, ᓇᐃᓴᐅᓯᕆᓂᒃᑰᖅᖢᓂ ᐆᒪᔪᓐᓇᕐᓂᐅᔪᓂ ᐊᑐᖃᑦᑕᕆᐊᖃᕐᒪᑕ 

ᐱᓇᓱᖕᓂᕐᒧᑦ ᑕᐅᑐᒃᑕᐅᓯᒪᔪᑦ ᐅᓄᕐᓯᕚᓪᓕᕐᓂᐅᔪᖅ ᒫᓃᓚᐅᕐᓂᖓᓄᑦ 0.93. ᐊᔾᔨᒌᙱᔾᔪᑎᒋᔭᐅᔪᖅ ᐅᑯᓄᖓ 

ᒪᕐᕉᖕᓄ ᐃᓅᑯᑖᒍᓐᓇᕐᓂᕐᒧᑦ ᐃᓱᒪᒋᔭᐅᔪᑦ ᐱᔾᔪᑎᖃᕋᓱᒋᔭᐅᔪᖅ ᓇᒧᙵᐅᑲᑕᖕᓂᕐᒧᑦ ᑲᑎᑕᐅᕙᓪᓕᐊᔪᓂ 

ᐱᑕᖃᙱᓗᐊᕐᓂᖓᓄᑦ ᑕᒪᐅᖔᖅᑐᓂᒃ. ᓇᒧᙵᐅᑲᑕᖕᓂᕐᒧᑦ ᑲᑎᑕᐅᕙᓪᓕᐊᔪᑦ ᑐᓴᐅᒪᑎᑦᑎᒍᑎᐅᔪᖅ ᖃᔅᓯᑦ 

ᓇᓄᐃ ᑕᒪᐅᙵᖃᑦᑕᕐᒪᖔᑕ ᐊᒻᒪ ᐊᓯᐊᓄᙵᐊᖃᑦᑕᕐᒪᖔᑦ ᐅᓇ ᑕᐅᑐᒃᖢᒍ ᖃᔅᓯᑦ ᑐᖁᓯᒪᕙᑦ. 

• ᓇᓄᐃᑦ ᑕᑯᔭᐅᔪᑦ ᐅᐱᕐᖔᒃᑯᑦ ᐅᓄᕐᓯᕚᓪᓕᓚᐅᕐᑐᑦ ᐅᑯᐊ 1998-2000 ᐊᒻᒪ 2014-2016 ᐊᑯᓐᓂᖓᒍᑦ, 

ᑕᒪᓐᓇᓗ ᐱᔾᔪᑎᖃᕋᓱᒋᔭᐅᓪᓗᓂ ᓯᑯ ᐊᓯᙳᖅᐸᓪᓕᐊᓂᖓᓄᑦ (ᓲᕐᓗ, ᓯᑯᑐᖃᖅ ᐱᑕᖃᕈᓐᓃᖅᐹᓪᓕᕐᓂᖓᓄᑦ) 

ᑕᒫᓂ ᖃᐅᔨᓴᕐᕕᐅᓯᒪᔪᒥᒃ. ᐊᓯᙳᕈᑎᐅᔪᑦ ᒪᑯᓇᙵᑦ ᓯᑯᑐᖃᕈᓐᓃᕐᓂᕐᓴᐅᓂᕐᒧᑦ ᒪᑯᓄᖓ ᐊᕐᕌᒍᒧᑦ 

ᓯᑰᓂᕐᓴᐅᕙᓕᕐᑐᓄᑦ ᐱᕕᖃᕈᑎᐅᓂᕐᓴᐅᔪᒃᓴᐅᖕᒪᑦ ᓇᓄᕐᓂ ᓂᕆᕙᒃᑕᖏᓐᓂᒃ ᐊᑐᐃᓐᓇᖃᕐᓂᕐᓴᐅᓕᖅᖢᑎᒃ, 

ᑭᓯᐊᓂᓕ ᑕᒪᓐᓇ ᒫᓐᓇ ᖃᐅᔨᓴᖅᑐᓕᕆᓂᒃᑯᑦ ᖃᐅᔨᓴᒐᒃᓴᐅᙱᑦᑐᖅ.  

• ᐱᔾᔪᑎᒋᓪᓗᒍ ᓇᒧᙵᐅᕙᓪᓕᐊᓂᖏᓐᓄᑦ ᑲᑎᑕᐅᕙᓪᓕᐊᔪᑦ ᐱᑕᖃᙱᓗᐊᕐᓂᖏᓐᓂᒃ (ᓲᕐᓗ 

ᓂᐱᓕᐅᕐᓯᒪᓂᒃᑯᑦ/ᐅᖓᓯᒌᖕᓂᕐᒧ) ᑕᐃᒪᓕ ᐊᔪᕐᓇᖅᑐᕈᓘᖕᒪᑦ ᓇᓗᓇᐃᕆᐊᒃᓴᖅ ᖃᔅᓯᐅᔭᕆᐊᒃᓴᖏᓐᓂ 

ᑕᒪᐅᙵᖅᐸᓪᓕᐊᔪᑦ ᐊᒻᒪ ᑕᒫᓃᒍᓐᓃᕐᓴᒪᔪᑦ ᒫᓃ ᐃᑦᓱᐊᖅᑐᖅᕕᒃᐅᓪᓗ (GB) ᐊᒻᒪ ᐊᓯᐊᓃᑦᑐᑦ ᓇᓄᐃᑦ. 

ᐱᑕᖃᕋᓗᐊᕐᑎᓪᓗᒍ ᑕᒪᐅᙵᖅᐸᒃᑐᑦ ᐃᓂᒋᕙᒃᑕᖏᑦ, ᓇᓄᐃᑦ ᐊᓯᐊᓂᒃ ᓄᓇᒦᑦᑐᑦ 

ᐅᑎᖅᑕᕋᐅᔭᖃᑦᑕᖅᑐᒃᓴᐅᖕᒪᑕ ᐃᓂᒋᔭᐅᔪᑦ ᐊᑯᓐᓂᖏᑦᑎᒍᑦ ᖃᓄᐃᓕᖓᓕᕐᓂᖓᓄᑦ ᓯᓚᐅᑉ. ᐅᓄᕐᓂᖏᓐᓄᑦ 

ᐃᓱᒪᒋᔭᐅᔪᖅ ᓴᖅᑭᑎᑦᑎᓯᒪᔪᖅ “ᐅᓄᓛᒃᑯᑦ” (ᓲᕐᓗ, ᐃᓚᐅᑎᑦᑎᓯᒪᔪᖅ ᑕᒪᐃᓐᓂ ᓇᓄᕐᓂᒃ ᐃᑦᓱᐊᖅᑐᖅᕕᒃᒥᑦ 

ᐊᐅᓚᑦᑎᕕᐅᔪᒥᑦ). 

• ᒥᑭᑦᑑᑎᑦ ᖃᐅᔨᓴᖅᑕᐅᔪᒃᓴᑦ, ᐊᑕᐅᓯᑦᑕᐃᓐᓇᕐᓂ ᓇᓄᕐᓂ ᐱᓇᔭᕆᐊᒃᓴᖅ ᐊᑦᑎᒃᑐᖅ, ᐊᒻᒪᓗ 

ᓇᒧᙵᐅᕙᓪᓕᐊᖃᑦᑕᕐᓂᖏᓐᓄ ᑐᓴᒐᒃᓴᖃᙱᓗᐊᕐᓂᒃ ᓱᒃᑲᐃᒍᑎᒋᔭᐅᔪᑦ ᖃᐅᔨᓴᕈᑎᓄᑦ ᑕᒪᑐᒥᖓ ᓲᕐᓗᓂ 

ᐅᓄᕐᓂᖏᓐᓂᒃ ᐊᒻᒪ ᐆᒪᔪᓐᓇᕐᓂᖏᓐᓄᑦ ᖃᐅᔨᒍᑎᐅᔪᓐᓇᖅᑐᓂᒃ. 

 

ᐊᐱᖅᓱᕐᓃᑦ:  

• ᐅᐸᒍᑎᓂᒃᑯᑦ ᓄᓇᓕᖕᓂ ᐅᖃᓪᓚᖃᑎᖃᑲᑕᖕᓂᖅ ᑭᒡᒐᖅᑐᐃᔨᓄᑦ ᖃᒡᒋᐅᔭᕐᒧᑦ ᐊᖑᓇᓱᒃᑐᓕᕆᔨᒃᑯᓐᓂᒃ 

ᐱᓕᕆᓂᐅᓚᐅᕐᑐᖅ ᐅᒃᑑᐱᕆ 19-ᓗ 21-ᓗ ᐊᑯᓐᓂᖓᓂᒃ, 2020.  

• ᑕᕝᕙᓂᓕ ᐅᖃᓪᓚᑲᑕᖃᑎᖃᖅᑎᓪᓗᒋᑦ, ᐅᑯᐊ ᐊᕙᑎᓕᕆᔨᒃᑯᑦ (DOE) ᑭᒡᒐᖅᑐᐃᔨᖏᑦ ᓴᖅᑭᑎᑦᑎᓚᐅᕐᑐᑦ 

ᐱᔭᐅᔪᓐᓇᖅᑐᓂᒃ ᐅᓄᕐᓯᕚᓕᖅᑎᑦᑎᓂᕐᒥᒃ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH) ᒪᐅᖓ 16-ᓄ ᓇᓄᕐᓄᑦ. 

• ᐊᖏᖃᑎᒌᖕᓂᖅᑕᖃᓚᐅᕐᑐᖅ ᐊᖑᓇᓱᒃᑐᓕᕆᔨᒃᑯᑦ ᐃᓚᖏᓐᓄᑦ ᖃᐅᔨᔭᐅᓂᑯᓂᒃ ᓄᓇᕗᒥᑦ ᒐᕙᒪᒃᑯᑦ 

ᐅᓂᒃᑳᖏᓐᓂᒃ.  

• ᐃᓚᖏᑦ ᓄᓇᓕᐅᔪᑦ ᐱᔪᒪᓂᑯᑦ ᐅᓄᕐᓯᕆᐊᒍᑎᓂᒃ ᑲᑎᖢᑎᒃ ᐱᔭᐅᔪᓐᓇᖅᑐᓂᒃ (TAH) 

ᐊᕕᒃᑐᕈᒥᓇᕆᐊᖃᕐᓂᐊᕐᑐᖅ ᐊᔪᕐᓇᙱᑉᐸᑦ ᐱᖓᓱᓄᑦ ᓄᓇᓕᖕᓄᑦ.  

• ᐃᓚᖏ ᓄᓇᓖᑦ ᓇᓐᓄᒐᓱᒍᒪᓂᕐᓴᐅᖕᒪᑕ ᐅᕙᓃᑦᑐᓂᒃ ᖃᒡᒋᐅᔭᕐᒦᑦᑐᓂᒃ (MC) ᐊᓯᖏᓐᓂᒡᓕ ᑕᐃᒪᓕ 

ᓂᕕᖓᑕᕐᓂᒃ ᑐᓂᐅᖅᑲᐃᓂᕆᔭᐅᔪᖅ ᑕᒪᑐᒧᖓ ᒪᓕᒋᐊᖃᕐᑐᖅ. 

• ᐃᖅᑲᓇᐃᔭᖅᑎᐅᔪᑦ ᓄᓇᕗᑦ ᑐᙵᕕᒃ ᑎᒥᖓᓂ ᐊᒻᒪ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐅᐸᒍᑎᔪᓐᓇᓚᐅᙱᑦᑐᑦ ᐅᑯᓂᖓ ᐅᖃᖃᑎᒌᖕᓂᕐᒧᑦ ᑲᑎᒪᓂᕐᓄᑦ.  

• ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KRWB) ᑭᒡᒐᖅᑐᐃᔨᖏᑦ ᐅᐸᒍᑎᓚᐅᕐᑐᑦ ᐃᖃᓗᒃᑑᑦᑎᐊᒥ 

ᑲᑎᒪᓂᕐᒧᑦ (ᑕᑯᓗᒋᑦ ᓇᓗᓇᐃᕐᑕᐅᓯᒪᔪᑦ ᐅᖃᖃᑎᒌᖕᓂᕐᒧᑦ ᓇᐃᑦᑐᓂᒃ ᐅᓂᒃᑳᓕᐊᓂᒃ ᐅᑯᓇᙵᑦ 

ᐊᕙᑎᓕᕆᔨᒃᑯᓐᓂᒃ (DOE)). 

 

ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᒃᑯᑦ (DOE) ᐃᓱᒪᓕᐅᕆᔪᑦ ᐅᓄᕐᓯᕚᓪᓕᖅᑎᑦᑎᓂᕐᒥᒃ ᖃᒡᒋᐅᔭᖅᒥᑦ (MC) ᑲᑎᖢᑎᒃ 

ᐱᔭᐅᔪᓐᓇᖅᑐᓂᒃ (TAH) ᐅᕙᙵᑦ 12-ᓂᒃ 18-ᓄᑦ ᓇᓕᒧᒌᒃᑐᒥᑦ ᐃᒪᓐᓇ 1:1 ᐊᖑᓴᓪᓗᐃᑦ ᐊᕐᓇᕐᓗᐃᓪᓗ 

ᐱᔭᐅᔪᓐᓇᕐᓗᑎᒃ.  

 

ᐱᔾᔪᑎᖏᑦ: 

a. ᑎᑎᕋᖅᑕᐅᕙᓪᓕᐊᓂᒃᑯᑦ ᐅᑯᓇᙵᑦ ᐱᔭᐅᔪᑦ 2014-2016 ᖃᒡᒋᐅᔭᖅᒥᑦ (MC) ᖃᐅᔨᓴᕐᓂᕐᒧᑦ 

ᐃᓚᖃᓚᐅᕐᓯᒪᔪᖅ ᐅᓄᕐᑐᓂᒃ ᖃᓄᑑᕐᓂᕐᒧᑦ ᐃᓱᖃᕈᓘᔭᕐᑐᓂᒃ ᐱᔾᔪᑎᒋᓪᓗᒍ ᑎᑎᕋᐅᓯᕆᔭᐅᓂᑯᑦ. 

ᖃᓄᖅᑑᕈᑎᓄᑦ ᐱᓕᕆᔾᔪᑎᒃᓴᑦ ᐊᑐᕈᓐᓇᕋᔭᕐᑐᑦ ᓇᓗᓇᐃᕐᓯᒪᔪᓂᒃ ᐃᓱᒪᒋᔭᐅᓂᑯᓂᒃ ᑭᓯᐊᓂ, 

ᑕᐃᒪᓕ ᑕᐃᒪᓐᓂᖓᓄᑦ ᐅᓄᕐᓂᕆᓂᕋᖅᑕᐅᔪᖅ ᐊᔾᔨᒌᙱᓗᐊᕈᑎᒋᔭᖓ. ᖃᓄᐃᓕᐅᕐᓂᐅᔪᖅ 

ᐆᒧᖓ ᖃᔅᓯᐅᓂᖏᓐᓄᑦ ᓇᓗᓇᕈᔪᖕᓂᖓᓄᑦ ᑕᐃᒪᓕ ᓇᓗᓇᐃᖅᑕᐅᓪᓚᕆᒍᓐᓇᙱᑦᑐᖅ 

ᑎᑎᖃᖅᑕᖃᙱᓐᓂᖓᓄᑦ. 

b. ᐃᓱᒪᒋᔭᐅᓯᒪᔪᖅ ᑲᑎᖢᑎᒃ ᐱᔭᐅᔪᓐᓇᖅᑐᓂᒃ (TAH) ᐃᓱᒪᒍᑎᐅᔪᓐᓇᖅᑐᖅ ᓈᒻᒪᓈᐸᓗᖕᓂᖓᓂᒃ 

ᓈᒻᒪᙱᓕᐅᕈᑎᐅᔪᓐᓇᖅᑐᓂᒃ ᐊᑐᒃᑲᓐᓂᕈᒪᙱᓐᓂᕐᒧᑦ ᐆᑐᓇᖅ ᐅᓄᖅᑎᒋᓂᕐᒨᖓᔪᓂᒃ, 

ᐱᓗᐊᕐᑐᒥ ᓇᓗᓇᕈᓘᔭᑲᑕᒃᑎᓪᓗᒍ ᐅᓄᕐᓂᖏᑦ ᐊᒻᒪ ᐆᒪᔪᓐᓇᕐᓂᖏᓐᓂᒃ. ᐅᓄᕐᓂᖏᓐᓄᑦ 

ᐃᓱᒪᒋᔭᐅᔪᑦ ᐅᑯᓇᓂ 1970-ᖏᓐᓂᒃ ᐊᒻᒪ 1980-ᖏᓐᓂᒃ ᓇᓗᓇᕈᔪᓚᐅᕐᑑᒐᓗᐊᑦ ᑭᓯᐊᓂᓕ 

ᑐᙵᕕᐅᑎᑕᐅᓚᐅᕐᓯᒪᔪᑦ ᐱᔭᐅᔪᓐᓇᖅᑐᓕᕆᓂᒃᑯᑦ. ᐅᑯᐊ ᐱᔭᐅᔪᓐᓇᕐᑐᑦ ᐅᓄᕐᓂᖏᑦ 

ᐊᑐᒃᑲᓐᓂᕈᓐᓇᕐᓂᕐᒧᑦ ᓈᒻᒪᓚᐅᕐᓯᒪᙱᒻᒪᑕ ᐊᑯᓂᕈᓗᒃ ᐊᑐᕐᓂᐊᖅᑐᓄᑦ ᐊᒻᒪᓗ ᐅᓄᕐᓂᕆᔭᐅᔪᑦ 

ᒥᒃᖠᕚᓪᓕᖅᖢᑎᒃ ᐅᑯᐊ ᖃᒡᒋᐅᔭᖅᒥ ᓄᓇᓕᐅᔪᑦ ᓈᒻᒪᙱᑦᑐᒃᑯᑦ ᐊᒃᑐᖅᑕᐅᓗᑎᒃ 

ᐅᓄᙱᓗᐊᖅᑐᓂᒃ ᐱᔪᓐᓇᖅᑎᑕᐅᓂᖏᑦᑎᒍᑦ ᐊᕐᕌᒍ ᖁᓕᑦ ᐅᖓᑖᓄᑦ. ᐋᖅᑭᒃᓯᓂᐊᕐᓗᑎᒃ 

ᖃᒡᒋᐅᔭᖅᒥᑦ ᐱᔭᐅᔪᓐᓇᖅᑐᑦ ᐅᓄᕐᓂᖏᓐᓂᒃ ᐅᓄᖅᑎᑦᑎᓗᐊᕐᐸᑕ ᐅᓗᕆᐊᓇᓕᕋᔭᕐᒪ 

ᐅᓄᕈᓐᓃᖅᐹᓪᓕᕐᓂᕐᒥᒃ ᐱᑕᖃᕈᓐᓃᕐᓂᕐᒥᒡᓘᓐᓃᑦ ᐅᕙᓂᑐᐃᓐᓇᐅᙱᑦᑐᖅ ᖃᒡᒋᐅᔭᖅᒥᑦ ᑭᓯᐊᓂᓕ 

ᖃᓂᑦᑐᓂᒃ ᓇᓄᕐᓂ ᐱᔾᔪᑎᖃᖅᖢᑎᒃ ᖃᐅᔨᒪᔭᐅᙱᓐᓂᖏᓐᓄᑦ ᑕᒪᐅᙵᖅᐸᓪᓕᐊᕙᒃᑐᑦ ᐊᒻᒪ 

ᑕᒫᓃᑦᑐᓐᓃᖅᐸᒃᑐᑦ ᐅᓄᕐᓂᖏᑦ. 

c. ᐅᓇ ᐃᓱᒪᓕᐅᕆᔭᐅᓯᒪᔪᖅ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH) ᐃᓱᒪᒋᔭᖃᕈᑎᐅᔪᖅ 

ᐱᑕᖃᖅᑎᑦᑏᓐᓇᕈᓐᓇᕐᓂᕐᒥᒃ ᓇᓄᕐᓂᒃ ᑕᒫᓂ. ᐅᓄᕐᓯᕚᓪᓕᕐᑎᓪᓗᒍ ᖃᐅᔨᓴᖅᑐᓕᕆᓂᒃᑯᑦ 

ᐱᔭᐅᔪᓐᓇᖅᑐᓄᑦ ᐃᓱᒪᓕᐅᕆᓂᖅ, ᐊᒃᑐᐃᒍᑎᐅᔪᓐᓇᖅᑐᑦ ᓇᓐᓄᒐᓱᖕᓂᒃᑯᑦ 

ᖃᐅᔨᓴᖅᑕᐅᖃᑦᑕᕆᐊᖃᖅᑐᑦ ᐊᒻᒪ ᖃᓄᐃᓕᐅᕈᑎᐅᓇᓱᒡᓗ ᐊᑐᕐᓗᑎᒃ 

ᑐᓴᐅᒪᔾᔪᑎᐅᔪᓐᓇᖅᑐᓕᒫᓂᒃ (ᖃᐅᔨᓴᖅᑐᓕᕆᓂᒃᑯᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ).  

d. ᐊᓯᙳᖅᐸᓪᓕᐊᓂᐅᔪᖅ ᓄᓇᐅᑉ ᖃᓄᐃᑉᐸᓪᓕᐊᓂᖓᓂᒃ (ᓲᕐᓗ ᓯᑰ ᖃᓄᐃᓕᖓᓂᖏᑦ) 

ᖃᐅᔨᓴᖅᑕᐅᖃᑦᑕᕆᐊᖃᖅᑐᑦ ᓲᖃᐃᒻᒪ ᐊᓯᙳᖅᐹᓪᓕᕐᓂᖓ ᓇᓗᓇᙱᒻᒪᑦ ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ. ᓯᑯᑐᖃᐃᑦ ᐱᑕᖃᕈᓐᓃᓕᕐᑎᓪᓗᒋᑦ ᐊᒻᒪᓗ ᐊᕐᕌᒍᒧᑐᐃᓐᓇ 

ᓯᑯᑕᖃᓕᕐᑎᓪᓗᒍ, ᐊᑯᓂᕈᓗᒃ ᐊᑐᖅᑐᒃᑯᑦ ᐊᒃᑐᐃᒍᑎᐅᓇᔭᕐᑐᑦ ᓇᓄᕐᓄᑦ ᐊᒻᒪ ᓂᕆᕙᒃᑕᖏᓐᓄᑦ 

ᓱᓕ ᖃᐅᔨᒪᔭᐅᙱᑦᑐᖅ. 

2. ᐊᕙᑎᓕᕆᔨᒃᑯᑦ ᐃᓱᒪᓕᐅᕆᔪᑦ ᕿᑎᕐᒥᐅᑦ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ ᐅᖃᐅᓯᖃᖁᔭᐅᓪᓗᑎᒃ 

ᖃᒡᒋᐅᔭᖅᒥᑦ ᓂᕕᙵᑕᖅᑖᖅᑎᑦᑎᑲᑕᖕᓂᕐᒥᒃ ᓄᓇᓕᖕᓄᑦ ᐊᖑᓇᓱᒃᐸᒃᑐᓄᑦ ᖃᒡᒋᐅᔭᕐᒥᑦ ᐊᒻᒪ 

ᐃᑦᓱᐊᖅᑐᖅᕕᒃᒥᑦ ᓇᓄᖏᓐᓂᒃ.  

 

ᐱᔾᔪᑎᖏᑦ: 

a. ᐅᖃᖃᑎᒌᖕᓂᕐᒧᑦ ᑲᑎᒪᑎᓪᓗᒋᑦ (ᐅᒃᑑᐱᕆ 19-ᒥᑦ 21-ᒧᑦ, 2020) ᐊᔾᔨᐸᓗᖏᓐᓂᒃ ᐃᓱᒫᓘᑎᓂᒃ 

ᐅᖃᑲᑕᓚᐅᕐᑐᑦ ᐊᑐᓂ ᓄᓇᓕᖕᓂ ᓂᕕᙵᑕᖅᑖᖃᑦᑕᖅᑐᓂᒃ ᖃᒡᒋᐅᔭᖅᒧᑦ ᓄᓇᓕᖕᓂ 

ᐋᖅᑭᒋᐊᖁᔨᓯᒪᓚᐅᕐᒪᑕ ᐊᒻᒪ ᑭᒃᑯᓐᓄᑦ ᐱᔭᐅᖃᑦᑕᕐᓂᐊᕐᓂᖏᓐᓄᑦ.  

ᐊᕙᑎᓕᕆᔨᒃᑯᑦ NWMB RM-001 2021 

ᐊᔾᔨᙳᐊᖅ 1.  ᕿᒥᕐᕈᐊᕐᓂᖅ ᓄᓇᕗᒥᑦ ᓇᓄᐃᑦ ᐅᓄᕐᓂᖏᓐᓂᒃ (GB = ᐃᑦᓱᐊᖅᑐᖅᕕᒃ, MC = ᖃᒡᒋᐅᔭᖅ). 

 

 


